Татарстан Республикасы Балтач муниципаль районы 
мәктәпкәчә һәм кече яшьтәге мәктәп балалары өчен 

бюджет гомуми белем муниципаль учреждениесе 
«Кили башлангыч мәктәп – балалар бакчасы»
«Леопольдта кунакта»
(Балалар бакчасында ЮХИДИ хезмәткәрләре 

белән үткәргән мероприятие.)

1 нче кв. категорияле тәрбияче:
 Ризванова Сәрия  Рәшит кызы
Зал матур итеп бизәлгән. Балаларны юлда куркынычсыз йөрүгә
чакыручы плакатлар, сюжетлы рәсемнәр,
"Светофорлар” күргәзмәсе урнаштырылган.

 

Гүзәл: Кояшның шаян нурлары
             Иркәли безне иртән. 
             Күңелле, тапкыр уеннар 
             Күптәннән безне көткән. 
Алмаз: Ә инде әти-әниләр 
             Бик борчылмасын өчен, 
             Машина йөртүче юлда 
             Тынычлап барсын өчен,
             Юл йөрү кагыйдәләрен 
              Әйбәт белергә кирәк.
              Белгәннәребезне күрсәтик, 
              Бәйрәмне башлыйк тизрәк.
 Гөлназ: Без бәйрәмгә килдек бүген,
               Бәйрәм күңелле узсын. 
               Җырлыйк, уйныйк,  дуслар, 
               Җаваплар дөрес булсын. 
Тәрбияче: Хәерле кич, хөрмәтле әти-әниләр, килгән кунаклар, кадерле балалар! Бүген бездә бәйрәм, һәм ул бик күп көч, сабырлык, тапкырлык сорый торган бәйрәм, ул балаларның юл йөрү кагыйдәләрен үзләштерүне бәяләү булыр, бәйрәмнең  икенче өлешендә әтиләребездән торган ике команда ярышыр дип көтелә.Бәйрәмебез интеллектуаль уеннар белән үрелеп барачак. Бәйге булгач, әлбәттә, гадел бәя куючы жюри составы белән танышып китик: Балтач ЮХИДИ_______         , пропаганда бүлеге инспекторы__________                          ,бакчабыз мөдире __________ , ата-аналар комитеты члены               . 

Беренче команданың исеме – "Светофор”.

Икенче команданың исеме – "Милициянең яшь дуслары”.
(Карлсон тавышы килә). Тәрәзә төбеннән аркасына 
сетка белән туп, кулына банка белән варенье тоткан Карлсон төшә).
- Сәлам дусларга!  Таныдыгызмы мине? Әйе, мин-Карлсон. Тубәдә яшим. Әле түбәдә йөргәндә сезнең тавышыгызны ишеттем дә сезнең яңга төшәргә булдым. Нишлисез сез монда?

А.Б. Карлсон, бүген бездә бәйрәм. Безнең балалар юл йөрү кагыйдәләрен өйрәнеп бүген бөтен белгәннәрен башка балаларга да өйрәтәләр. Ә син беләсенме соң юл йөрү кагыйдәләрен.

Карлсон. Нәрсәгә соң алар миңа? Түбәдэ бит автобуслар йөрми, машиналар юк, тычканнар гына йөри. Кагыйдәләр дип баш катырмагыз. Әйдә, лутчы футбол уйныйбыз.

А.Б.Юк, карлсон, бу бит машиналар юлы. Монда футбол уйнарга ярамый.

К.Нәрсәгә соң монда бу билгеләр,

   Тормасыннар әле аударыйк.

   Өч күзле бу багана да артык

   Иркенәеп калсын чатлар алып ат.

(Билгеләрне  алып ата,  футбол  уйный  башлый.)

Полиция вәкиле сыбызгы сызгыртып керә.

Карлсон як-ягына карана.

Полиция. Карлсон, гафу итегез,

                 Штраф түләп китегез.

                 Юлда тәртипсезлек ясадыгыз,

                 Кагыйдәне боздыгыз!

                 Күктә очкан бу Карлсон

                 Җир өстенә ник төшкән?

                 Юлдан машина йөри,

                 Моны бүген кем белми?

Карлсон. Кайда соң ул юл дигәне?

                Күктә юллар юк бит ул.Тавышыгызны ишетеп кенә сезнең янга төшкән идем.

Полиция. Җирдә тыныч булу өчен юл кагыйдәләрен белергә кирәк.

Карлсон. Ә нәрсә соң ул юл кагыйдәләре? Алар тәмлеме?

Полиция. Юк, Карлсон, аларны ашап булмый. Аларны өйрәнергә кирәк.

Карлсон. Кагыйдәләрне дә белмим, очкычым да ватылды. Миңа нишләргә инде?

Полиция.

Озын юллар бик серле,                

Сез күрмәгән җирләр гел алда.

 Еракка барыр өчен               

Юл билгесен кирәк белергә.

                Берәү, икәү, өчәү, дүртәү,

                 Билгеләр бик күп төрле!

                 Истә калдырыр өчен

                 Мәктәпкә барыйк әле.

Карлсон мәктәпкә барганда юлда «машина»лар арасыннан үтәсе була.

Балалар машина киеменнән рульләр тотып юлга чыгалар.
А.Б. Ай-һай, машиналар тыз да быз чаба юллардан. Нинди машиналар икән болар? Яле, тыңлап карыйк әле.

Әдилә:  Йок машинасы мин, матур.

              Исемем минем КАМАЗ.

              Чаллыда ясыйлар мине

             Миндәй машина бик аз.

Нияз: Янгын ул- зур бәхетсезлек,

             Моны һәркем беләдер.

             Янгын чыкса, каушамыйча,

             Шалтыратыгыз, без әзер.

Гүзәл: Исәнлекне, иминлекне,

            Уяу саклый ул  ГАИ.

            Юлда йөргән һәр кешене

            Сак булырга ул өнди.

Гөлназ: Ерактан ук куренәм мин,

            Янып тора кызыл хач.

            Мин ашыгам, шалтыратыгыз,

            Кемнәр ярдәмгә мохтаҗ.

Алисә: Берәр кайчан көтмәгәндә

            Өйдә газ исе чыкса.

            Шалтыратыгыз, килермен.

            Авария булыр юкса.

Ранил: Бик тә кирәк транспорт мин,

             Тигез юлдан җилдерәм.

             Кем авылга, кем шәһәргә

             Теләгән җиргә китерәм.

Сәйдәш: Тизрәк үсеп шофер булсам,

             Нишләргә белер идем.

             Урамдагы һәр баланы

             Утыртып йөрер идем.

Фәрит: Мин дә әтием шикелле

            Шофер булырга уйлыйм.

            Шунын өчен һәрвакыт,

            Машинам белән уйныйм.

«Шофер буласым килә» - җыр.
Карлсон алар арасыннан үткәндә чак кына бер машина астына кермичә кала.
Тәрбияче. Ярый машина йөртүче рулен борып өлгерде, бик зур һәлакәт буласы иде. 
            Балаларга сораулар:

1. Карлсон  белән нинди бәла буласы иде?

2. Кая уйнарга ярый?

3. Урамга чыккач, балалар кайда уйнарга тиеш? -Балалар ишегалдында, бары тик уен мәйданчыкларында гына уйнарга тиеш. Уйнаганда да бала игътибарлы булырга тиеш.Чөнки уйнаганда да төрле ситуацияләр килеп чыгу ихтималы бар.
4. Ни өчен юлда уйнарга ярамый? -Юл- ул бары тик транспортлар өчен. Юлда уйнаган бала, авария сәбәпчесе булачак. 
5. Ни өчен юлга якын уйнау тыела? -Уйнаганда бирелеп китеп чыгып китәргә мөмкинсең. 
Карлсон, кайгырма! Без сине юл йөрү кагыйдәләре белән дус булырга өйрәтербез!
Велосипедта  йөреп, сумка аскан Леопольд керә.

Л. -Исәнмесез, балалар. Сездә бәйрәм дип ишеттем. Әле күптән түгел үземә велосипед сатып алган идем. Урамда дөрес һәм бәла-казасыз йөрү өчен светофор мәктәбенә укырга килдем.

А.Б. Леопольд, безнең балалар да юл йөрү кагыйдәләрен яхшы беләләр.

Л. Ә юлдагы билгеләр белән сез танышмы? Хәзер тикшереп карыйм. Минем сумкам тулы ул билгеләр.

(2 тычкан шыпырт кына сумканы алып китәләр. 
Пәрдә артыннан башларын тыгып кычкыралар).
-Леопольд, чык тизрәк!

-Чык, тизрәк, куркак җан!

Л. Ах, бу тычканнарны! Ай, минем сумкам кая сон? Ах, мин сезне хәзер!

(Пәрдә артыннан тычканнар чыгып, залны әйләнеп килеп уртада туктыйлар. Сумкадан билгеләрне бушаталар. Боргалап, чәйнәп карыйлар, тагын сумканы актарып тапмагач, кулларын болгыйлар.

1 тычкан: Менә инде, бернәрсә дә юк.

2тычкан: Кызык, тәмле әйбер дә юк.

Л. Менә, сез кайда икән!

1 т.: Гафу ит, безне,леопольд!

2 т. Леопольдушка, гафу ит!

Л.Дуслар, әйдәгез, дус яшик! Без бит, сезнең белән шундый матур бәйрәмгә эләктек. Карагыз әле, сез юл йөрү кагыйдәләрен  беләсезме? 

1 т. Беләбез, беләбез!

2т.: Нинди кагыйдәләр ди ул тагын?

Л. Хәзер, хәзер, мин сезне сынап карыйм әле. Урам аркылы чыкканда нәрсәгә ихтибар итәргә кирәк?

1 т: Ничек инде, икенче як урамга карыйсын да 4 аяклап йөгереп чыгасын.

Л. Балалар, тычкан  дөрес әйттеме?

Б.: Юк.

Л.:Ә ничек?

Балалар: Урамны аркылы чыкканда иң элек светофорга карарга кирәк. Светофор булмаса зебралы җирне эзләргә кирәк. Зебра да булмаса, башта сулга, аннан унга карап ашыкмыйча чыгарга кирәк.

Л. Хәзер 2 нче тычканга сорау. Автобустан төштен дә юлның икенче ягына чыгарга кирәк. Син нишлисең?

2 т.: Тәгәрмәч астыннан. Тулке, бик тиз йөгерергә кирәк.

Л : Дөресме балалар? Ә ничек?

Б.: Автобус киткәнен карап торырга, ә аннан, машина юклыгына ышангач кына чыгарга була. Ә китмәсә –артыннан.

Л.:Менә, курдегезме, сез юл кагыйдәләрен белмисез. Ә юл билгеләренең нәрсә аңлатканын беләсезме?

1 т: Беләбез, беләбез ,әле генә таныштык.

2т : Тик алар бер дә тәмле тугел.

Л. Алайса шулар арасыннан жәяулеләр чыга торган аңлаткан билгене табып бирегез.

1т. (Ашханә билгесен табып ала) Менә бу билге мина бик тә ошады. Кашыгы да бар, чәнечкесе дә, тәлинкә белән сыры гына юк.

Л.: Эх, син! Балалар, табып бирегез әле жәяулеләргә чыгарга ярый торган билгене.

Гүзәл.          Зебра бит мин, юлда булсам,

                     Юлны чыгу ансат ла.

                     Юк, мин кыргый хайван тугел

                     Ак сызыклар асфальтта.

                     Зебра шул мин, зебра шул мин.

                     Мине һәр бала белә.

                     Юл аркылы чыгу өчен



 Минем яныма килә.

Л.: Дөрес! Ә менә тычкан әйткән чәнечкеле билге нәрсәне аңлата?

Б.: Якында гына ашханә бар.

Л. (икенче тычканга) Ә, син, «Игътибар балалар»  дигән билгене тап.

2 т. (Ачуланып эзли.) Игътибар балалар! Игътибар, балалар. Булса иде ул, игътибар, тычканнар!

Л. Балалар, булышыгыз әле бу билгене табарга.

(балалар табалар)

Ярый, сынавымны дәвам итәм. (Жир эшләре билгесен курсәтә) Бу нинди билге?

Полиция. Юл кагыйдәләрен һәрчак

                  Кирәк истә тотарга.

                 Юлны аркылы чыкканда

                 Кара уңга һәм сулга.

Күрсәң алдыңда машина,

Ашыгып басма юлга.

Моны һәрчак белү өчен

Әйдә, безнең мәктәпкә!

«Автошкола» дигән афиша тора. 

Парта артында Карлсон утыра.

Леопольд. Хәерле көн, Карлсон! Син монда нишләп утырасың?

Карлсон. Балалар тавышы ишеттем дә, менә монда очып төштем. Юл йөрү кагыйдәләрен истә калдырыр өчен, менә шушы абый мине мәктәпкә алып килде.

Полиция. Ә сез, балалар, машина юлында уйнап йөрмисезме? Каяле бер табышмак әйтеп, зирәклегегезне тикшереп алыйк әле.

             Булышабыз без сезгә дип,

             Юлны чыксын дип тыныч

             Шул теләк белән көн-төнен

             Армый яна өч дус төс.

Дөрес, светофор. Минем эшем бик куп бит әле. Юлдагы тәртип өчен җавап бирәм бит мин. Мин югында машиналар бәрелешеп авария булмасын тагын. Ә урыныма светофор дустымны калдырам. Исән булыгыз. 

Светофор керә.
Светофор. Урамнарны күзәтәм,
Узганнарны кисәтәм

Янып тора өч күзем,

Күреп торам ич үзем,

Әйтеп тора өч сүзем:

-Кузгалма! – ди Кызыл күзем,

- Сабыр! – дия сары күзем,

- Ярый! – дия яшел күзем. 

Балалар «Светофорның өч күзе» шигырен сөйлиләр.

Урамны чыккан чакта

Башта карагыз чатка,

Анда яна зур фонарь,

Светофор диләр аңар.

Һаман уяу була ул,

Аннан гына сора юл.

Күзләре өчәү аның,

Шулар белән сөйләшә.

Кызыл ут – чыгу юк,

Сары ут – сабыр ит,

Яшел ут – юл ачык,

Әйдә чык, әйдә чык!

Уен «Светофор».
Кызыл төскә - тик торалар, сары – кул чабалар, яшел – сикерәләр.

Тәрбияче: Киләсе биремебез – пантомимо күрсәтү. Бер команда икенчесенә уртага чыгып, пантомимо рәвешендә юл билгесен күрсәтә.Каршы як үзара килешә һәм җавап бирә.
Әти –әниләр баласы кайсы командада, шунда баса. Очко шул командага языла.
 Әти-Әниләр өчен сораулар
 1. Автобус шоферлары пассажирларын ничек күрә? (көзгедән) 
2. Транспорт белән идарә итмәүче (җәяүле)
 3. Залдан "җәяүлеләргә йөрү тыела” дигән билгене табып күрсәтергә. 
4. Автомобильнең йөрәге  (Мотор)
 5. Машина йөртүчедә булырга тиешле документлар (право, талон, путевка регистрация үткән документлар)
 6. Машина йөртүчегә тыела: алькогольле эчемлекләр кулланырга, авырган чакта юлга чыгарга, чит кешегә, документы булмаган кешегә машинаны биреп торырга.
 7. Машина йөртүче бурычлы: Транспортның төзеклеген тикшерергә, саклык каешы булдырырга.
 8. Машина йөртүчеләрнең язылмаган законы: бер-берсенә ярдәм итү 
9. Балтачта  иң зур ГАИ абый? 
10. Машинаны кайсы очракта йөртергә ярый?(аек булганда, 18 яшь тулгач, право булганда) 
11. Автомобиль панелендә ни бар? (Спидометр) 
12. Безнең төркемдә ничә әни? 
13. Россия Федерацисендә һәр гаилә әгъзасы ничә машина алырга хокуклы? 
14. Руль артында нәрсә күзәтергә? 
 15. Залдан җәяүлеләр өчен ике билге табып күрсәтергә 
16. Милиция майорының погонынды ничә йолдыз? (1) 
17. Нинди транспорт төре җиңел дип атала? (Максималь авырлыгы 3,5 тоннадан артмаган транспорт төре) 
Сүзле уен «Ярый-ярамый!»

1. Төркем белән тротуардан барырга …

2. Юлны светофорның кызыл төсенә аркылы чыгарга …

3. Өлкәннәргә автобуста урын бирергә …

4. Юл кырыенда туп белән уйнарга …

5. Юл кагыйдәләрен төгәл үтәргә …

Әти-әниләргә икенче бирем: Педагогик һәм шул ук вакытта юл йөрү белән бәйле ситуацияләр чишү, уйнап күрсәтү: 
· Әти эшкә ашыга , баланы бакчага кертергә кирәк , ә малай рульгә тотынган , мин машина йөртәм ,ди.
 · Әни –рульдә, бакчадан кайтып барыш ,кинәт машина сүнде, кабынырга теләми. 
· Сезгә 3 яшь , әтиегез туган көнегезгә гоночная машина алып кайткан . Сезнең реакциягез.
 · Малай өзми дә куймый машина сорый... чынын. Сезнең реакция. 

Безнең кичәгә әзерлек эшләре күптән башланган иде инде. Әти- әниләребез иҗат- фантазияләрен эшкә җигеп, әллә нинди төрле светофорлар ясап алып килде , әйе бит, балалар, хәзер шуларга нәтиҗә чыгарып алыйк инде.”Иң оригиналь светофор”, "иң зур светофор”, Иң кечкенә светофор”, «Иң серле светофор” һ.б.ш. номинацияләрдә җиңүчеләрне билгеләү. 

Ахырдан сүзне жюри ала.

Командаларга ЮХИДИ фонды бүләкләр тапшыра.

